
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 15-Ի ԹԻՎ 496-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	06.05.2022թ.

	
	N 01/8-2/7998-2022

	ՀՀ ֆինանսների նախարարությունը քննարկել է  Ձեր 22․04․2022թ․ N ԳՍ//10012-2022 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը և հայտնում է, որ առաջարկություններ չունի: 
	Ընդունվել է ի գիտություն:  


	2. ՀՀ պաշտպանության նախարարություն
	02.05.2022թ.

	
	N ՊՆ/510/2103-2022

	2022 թվականի ապրիլի 22-ի Ձեր N ԳՍ//10012-22 գրության առնչությամբ հայտնում եմ, որ «Անշարժ գույք հետ վերցնելու և ամրացնելու մասին» Կառավարության որոշման նախագծի վերաբերյալ առարկություններ չունենք:
	Հայտնում եմ նաև, որ նախագծում նշված անշարժ գույքը ՀՀ կառավարության 2022 թվականի ապրիլի 15-ի N 496-Ա որոշմամբ հետ է վերցվել Պաշտպանության նախարարությունից և ամրացվել է Տարածքային կառավարման և ենթակառուցվածքների նախարարության պետական գույքի կառավարման կոմիտեին, սակայն դեռևս հանձման-ընդունման գործընթացը չի ավարտվել, և համապատասխան պետական գրանցում չի իրականացվել, որի կապակցությամբ առաջարկում եմ ներկայացված նախագծով փոփոխություն կատարել նաև ՀՀ կառավարության 2022 թվականի ապրիլի 15-ի N 496-Ա որոշման մեջ և ուժը կորցրած ճանաչել որոշման հավելվածի 64-րդ կետը:	
	Ընդունվել է:
Կատարվել են համապատասխան փոփոխություններ:


	3. ՀՀ կադաստրի կոմիտե
	22.04.2022թ.

	
	N ՍԹ/4291-2022

	Ի պատասխան ՀՀ տարածքային կառավարման և ենթակառուցվածքների նախարարի 2022 թվականի ապրիլի 22-ի N ԳՍ//10012-2022 գրության՝ հայտնում ենք, որ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները.
ՀՀ, Սյունիքի մարզ, քաղաք Սիսիան, Գ. Նժդեհի փողոց, 17/1 հասցեում գտնվող, պետական սեփականություն հանդիսացող, 09-006-0238-0014 կադաստրային ծածկագրով հողամասն արտացոլված է կադաստրային քարտեզում, սակայն առկա են անհամապատասխանություններ սեփականության վկայականում նշված հողամասի մակերեսի (0.599 հա), գծային չափերի և կադաստրային քարտեզի տվյալների (ըստ քարտեզի՝ 0.635262 հա) միջև: Հաշվի առնելով, որ նշված հողամասը էլեկտրոնային կադաստրային քարտեզում արտացոլվել է առանց շրջադարձային կետերի կոորդինատների, դրանք կադաստրային քարտեզում ճշգրիտ տեղադրելու համար անհրաժեշտ է ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծ՝ առաջնորդվելով ՀՀ կառավարության 2021 թվականի ապրիլի 29-ի «Կադաստրային քարտեզում հայտնաբերված սխալների ուղղման կարգը սահմանելու մասին» N 698-Ն որոշմամբ սահմանված կարգով:
	Ընդունվել է ի գիտություն:
[bookmark: _GoBack]Հիմք ընդունելով ՀՀ կադաստրի կոմիտեի 04.11.2022թ. թիվ ՆԱ/10806-2021 գրությունը և հաշվի առնելով, որ սույն Նախագծով անշարժ գույքն ամրացվում է և օտարման կամ վարձակալության գործընթաց չի իրականացվում, հետևաբար սեփականատիրոջ փոփոխություն չի կատարվում:

	4. ՀՀ բարձրագույն դատական խորհուրդ
	26.04.2022թ.

	
	N ԴԴ/196-22

	Ուղարկում եմ «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ առաջարկությունները:
Առաջարկություններ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ
1. Նախագծի 1-ին կետում առաջարկվում է «Հայաստանի Հանրապետության բարձրագույն դատական խորհրդին» բառերը փոխարինել «Հայաստանի Հանրապետության բարձրագույն դատական խորհրդի աշխատակազմ՝ Դատական դեպարտամենտին» բառերով:
1. Նախագծի 2-րդ կետում առաջարկվում է «Հայաստանի Հանրապետության բարձրագույն դատական խորհրդի նախագահի» բառերը փոխարինել «Դատական դեպարտամենտի ղեկավարի» բառերով: 
Վերը նշված առաջարկությունները պայմանավորված են այն հանգամանքով, որ ՀՀ Բարձրագույն դատական խորհրդի աշխատակազմ՝ Դատական դեպարտամենտի կողմից ապահովվում անկախ պետական մարմնի՝ Բարձրագույն դատական խորհրդի մասնակցությունը քաղաքացիական իրավահարաբերություններին:
	Ընդունվել է: Կատարվել են համապատասխան փոփոխություններ:






